
Kandidati/ja: 1. Blinerë Sejfullahu-Dauti

Tema: Ndikimi i përdorimit të teknikave mësimore në mësimin e kategorive leksiko-gramatikore të emrit te klasët VI-VII
ABSTRAKT
Ky punim trajton mënyrën e teknikave dhe metodave që përdoren në përvetësimin e mësimit të emrit në klasat shkollore, duke u fokusuar në rolin që kanë ato në zhvillimin e aftësive të ndryshme gjuhësore dhe shkathtësive njohëse të nxënësve. Përdorimi i teknikave të ndryshme për mësimin e emrave është shumë e rëndësishme për faktin se nxënësit duhet të kuptojnë dhe të  përdorin emrat në kontekste të ndryshme. Qëllimi i këtij hulumtimi është të shqyrtojë dhe  analizojë teknikat më efektive të përdorura për mësimin e emrave të nxënësve në klasat shkollore dhe ndikimin e këtyre teknikave në zhvillimin e aftësive gjuhësore të nxënësve. Hipoteza e këtij punimi është se përdorimi i teknikave interaktive, si lojërat edukative dhe aktivitetet praktike, përmirëson përvetësimin e emrave nga nxënësit. Metodologjia e këtij punimi është e përzier sasiore (kuantitative) dhe cilësore (kualitative) me model përshkrues. Si mostër e këtij hulumtimi janë 80 nxënës të klasëve VI dhe VII të shkollës ‘’Nazmi Pajaziti’’ në komunën e Vitisë. Instrument i këtij hulumtimi është pyetësori i formuluar për nxënësit. Të gjitha të dhënat do të jenë në përputhje me etikën e punës së hulumtimit. Pas administrimit të këtyre të dhënave, analiza e të dhënave do të bëhet përmes statistikave dhe do të përshkruhen të dhënat e marra nga përgjigjet e nxënësve që kemi marrë. Ky punim diplome trajton mësimin e kategorive gramatikore të emrit në klasat VI dhe VII, duke e lidhur atë me përdorimin e teknikave bashkëkohore të mësimdhënies. Qëllimi kryesor i studimit është të analizojë mënyrat se si metodat dhe strategjitë e ndryshme pedagogjike ndikojnë në përvetësimin e njohurive gramatikore dhe në zhvillimin e aftësive gjuhësore të nxënësve. Në fokus të këtij punimi është rëndësia e emrit si kategori themelore gramatikore në ndërtimin e fjalisë dhe në shprehjen e mendimit, si dhe roli i kategorive të tij, si numri, rasa, gjinia dhe lakimi, në përdorimin korrekt të gjuhës. Studimi mbështetet në analizën teorike të literaturës përkatëse, në vëzhgimin e praktikave mësimore në klasë, si dhe në shqyrtimin e metodave dhe teknikave të përdorura nga mësimdhënësit gjatë procesit të mësimdhënies. Metodologjia e përdorur përfshin metoda cilësore dhe sasiore, si analiza e dokumenteve mësimore, intervistat me mësues, anketat me nxënës dhe vëzhgimi i orëve mësimore. Rezultatet e studimit tregojnë se përdorimi i teknikave aktive, si puna në grupe, lojërat edukative, ushtrimet praktike dhe mjetet digjitale, ndikon pozitivisht në rritjen e motivimit të nxënësve dhe në përvetësimin më të qëndrueshëm të njohurive gramatikore. Në përfundim, punimi thekson rëndësinë e integrimit të metodave bashkëkohore në mësimin e gramatikës dhe ofron rekomandime praktike për mësimdhënësit, me qëllim përmirësimin e cilësisë së mësimdhënies së kategorive gramatikore të emrit në arsimin parauniversitar.
Fjalët çelës: teknikë, emër, tradicionale, bashkëkohore
Kandidati/ja: 2.  Fitore Berisha Tahiraj

Tema:  Ndikimi i komunikimit elektronik në drejtshkrim te nxënësit e klasës VIII


ABSTRAKTI
Në kohën moderne të zhvillimeve të shpejta teknologjike, komunikimi elektronik është bërë pjesë e pandashme e jetës së përditshme të nxënësve. Përdorimi i rrjeteve sociale, mesazheve të shpejta dhe platformave të ndryshme digjitale ka ndikuar drejtpërdrejt në mënyrën se si ata shkruajnë, flasin dhe shprehen. Ky punim synon të analizojë ndikimin që ka kjo formë moderne e komunikimit në drejtshkrimin e nxënësve të klasës së tetë në shkollën fillore.
Nëpërmjet këtij hulumtimi janë analizuar ndryshimet që vërehen në shkrimet e nxënësve, përfshirë përdorimin e shkronjave të mëdha dhe të vogla, shkurtesat e panevojshme, mungesën e shenjave të pikësimit dhe deformimin e fjalëve në përgjithësi. Për të arritur në përfundime konkrete, janë përdorur metoda të kombinuara të kërkimit, si analiza e shkrimeve të nxënësve dhe pyetësorët e realizuar me nxënësit. Punimi gjithashtu analizon faktorët që ndikojnë në përvetësimin e drejtë të drejtshkrimit si në mjedisin shkollor ashtu edhe jashtë tij.
Rezultatet tregojnë se komunikimi elektronik, nëse nuk përcillet me ndërgjegjësim dhe kontroll të duhur, ka potencial të ndikojë negativisht në formimin gjuhësor të nxënësve. Megjithatë, ai mund të shfrytëzohet edhe si mjet i dobishëm mësimor nëse orientohet drejt zhvillimit të kompetencave gjuhësore në mënyrë kreative dhe funksionale.
Në këtë hulumtim është shfrytëzuar metoda e përzier e hulumtimit, ajo cilësore dhe sasiore. Si instrument për mbledhjen e të dhënave janë përdorur pyetësorë të përpiluar në bazë të shkallës së Likertit. Studimi është realizuar me nxënës të klasës së tetë dhe është përqendruar në analizimin e ndikimit të teknologjisë dhe komunikimit elektronik në drejtshkrimin e tyre.
Rezultatet tregojnë se përdorimi i shpeshtë i teknologjisë dhe komunikimit elektronik ndikon në mënyrën e të shkruarit të nxënësve, duke shkaktuar shpesh gabime drejtshkrimore dhe përdorim të formave joformale të gjuhës. Megjithatë, nxënësit tregojnë gatishmëri për përmirësimin e këtyre gabimeve përmes ndërgjegjësimit dhe përdorimit të drejtë të teknologjisë në procesin mësimor.

Fjalët kyçe: komunikim elektronik, teknologji, drejtshkrim, nxënës të klasës së tetë, rrjete sociale, gjuhë.

